
Se Darren Boyd, elév klas 5yém ane nan
The Equality Charter School, ki fé desen ki sou kouveti Anye a
Autumn Divers, Pwofesé Art

JoAnn Myers, Direktris

Se Aquila E. Haynes, nan Biwo Charter School NYCDOE, ki edite dokiman sa a

Remeésiman espesyal pou: Biwo enskripsyon elev Office of Student Enrollment (OSE) NYCDOE — anplwaye nan Sant Charter
NYC; ak koperasyon lekol charter NYC

Sit Web ak Enfomasyon Enpotan

Pou w jwenn enfomasyon ki fek paret sou Charter School Vil Nouyok, ou ka
telefone Charter School Office nan 212-374-5419 oswa al sou sit web biwo a nan:
http://nyc.gov/schools/community/planning/charters

Pou w jwenn enfomasyon jeneral sou charter schools ak sou |0t resous, al sou sit
web Sant Charter Vil Nouyok la nan: http://www.nycchartercenter.org

Pou w jwenn enfOmasyon estatistik osije yon lekol, tanpri al gade Rapo Anyel sou
Lekol Depatman Edikasyon Department of Education (DOE) nan:
http://nyc.gov/schools/Accountability/SchoolReports

Yon mesaj Direkte Egzekitif, Biwo Charter School

Che Nouyoke,

Anye sa a ba w enfomasyon ki fek paret sou kantite charter school k ap ogmante
nan Vil Nouyok. Yo fe | pou | reprezante yon resous pou paran, gran-paran ak [0t
gadyen le y ap cheche lekol ki pi satisfe bezwen pitit yo.

Charter schools se lekol leta—yo gratis ak epi yo la pou tout elev. Si kantite elev ki
aplike nan yon charter school depase kantite plas lekol la genyen, y ap fé yon tiraj
0s0 pou konnen ki elev y ap aksepte.

Nou swete w anpil chans le w ap aplike pou yonn nan plas limite ki genyen 99
charter school vil la. Tanpri sonje n ap travay di pou satisfe demann ou fe pou gen
plis opsyon pou bonjan kalite charter school alavni.

Ak senserite,

e

Michael Thomas Duffy
Direkte egzekitif, Biwo Charter School
Depatman Edikasyon Vil Nouyok

Entwodiksyon
Anyeé sa a bay enfomasyon pou paran/gadyen k ap anvizaje enskri pitit yo ki gen laj pou ale lekol, nan yon charter school
leta Vil Nouyok. W ap jwenn enfomasyon itil sou charter school leta, fason yo fonksyone, ak kijan ou ka enskri pitit ou

nan yo. W ap jwenn tou apesi sou 99 charter school leta Vil Nouyok k ap fonksyone kounye a nan senk borough yo.

Enfomasyon jeneral sou Charter School

Kisa yon charter school ye?

e Charter schools se lekol leta ki gen pwop administrasyon yo dapre kondisyon yon kontra pefomans senkan, oswa
“charter.”

e  Charter schools gratis, epi yo la pou tout elév: yo pa mande elév peye pou kou yo.

e Tout charter school pran angajman pou satisfé oswa depase objektif espesifik pou pefomans akademik.

o "Authorizer" (administrasyon Eta a ki gen pouvwa kreye oswa renouvle charter school) evalye Charter school yo
chak ane.

e "Authorizer” yon charter school ka bay li yon nouvo kontra pou jiska senk |0t ane, si | satisfe oswa depase objektif
akademik ak administratif ki genyen nan kontra li a. Pwosesis sa rekdbmanse menm jan an chak peryod senkan.

Koman charter school sanble avek lot lekol leta?

e Charter school la pou tout elév Vil Nouyok keélkeswa kapasite yo oswa kantite lajan yo genyen.

e Se avek fon leta Charter school fonksyone, epi yo dwe bay eléev yo tout egzamen Vil la ak ekzamen eta a.

e Charter school yo dwe satisfe oswa depase nom ofisyél gouvenman federal ak nom ofisyél gouvenman eta a pou
pefomans akademik.

e Charter school dwe aplike kondisyon federal ak kondisyon eta a pou lisans pwofese.

e Kom tout lekol ki fonksyone ak fon leta, charter school dwe satisfe kondisyon New York State Board of Regents
ak lwa a eta sou sante, sekirite, ak evalyasyon elev.

e Charter school yo pa ka fé diskriminasyon nan régleman yo sou admisyon pou okenn rezon (etnisite, seks, peyi
moun soti, andikap); yo dwe aksepte tout elév ki aplike, l& yo gen plas pou yo, kelkeswa kapasite elév yo oswa
kantite lajan yo genyen.

Koman charter school diferan avék lot lekol leta?

e Charter school yo endepandan paske se yon konséy administrasyon ki pa la pou fe pwofi k ap administre yo. Konsey sa
yo responsab pou asire ke lekol yo satisfeé oswa depase tout objektif akademik ak administratif ki nan kontra charter yo.

e Authorizer yo dwe pase Charter school yo anba evalyasyon, epi ekzamine kontablite ak administrasyon yo chak ane.

e Authorizer yo bay Charter school yo pwop responsablite pou satisfe objektif akademik yo. Lekol ki pa fé sa riske pedi
kontra yo genyen pou fonksyone.

e  Charter school yo tabli pwop kod disiplin yo, kék ladan yo estrik.

Ki avantaj posib ki genyen lé m mete pitit mwen an nan yon charter school?

Charter school ofri yon 10t opsyon pou edikasyon leta, epi yo ka ofri tip anviwonman aprantisaj ki bon pou ou ak pou pitit
ou a. Etandone chak charter school endependan, li difisil pou fé kourikoulom yo ak filozofi anséyman yo menm pou tout

lekol sa yo. Sepandan, men kek karakteristik charter school ki ka ede w deside si yon charter school ap yon bon chwa pou
pitit ou a:

e Anpil charter school gen jounen lekol pi long ak ane lekol pi long; kék ladan yo menm fe lekol | samdi. Sa pémeét yo pase plis
tan pou garanti elev yo konprann kek konsép enpotan.

e Charter school yo gen tandans mete yon ti kantite elév pou yon pwofesé nan salklas yo, sa k ap ofri pitit ou a yon atansyon
patikilye.

e PIfo charter school konsantre sou prepare elév sou severite ki genyen onivo edikasyon siperye ak koléj.

Eske charter school gen sévis pou elév Edikasyon Espesyal ak pou elév k ap aprann lang angle English Language Learners (ELLs)?

Wi. Charter school dwe gen sévis pou elév k ap apran lang angle kom dezyem lang English as a Second Language (ESL) ak
pou elev ki gen pwoblem onivo konpotman oswa onivo fizik. Byenke chak lekodl dwe ofri sipd ak pwogram pou ELL, yon
charter school ka chwazi tip pwogram | ap ofri, ki ka pwogram kou entansif estriktire structured immersion, bileng, oswa
nan de lang dual-language (DL). Paran elév edikasyon espesyal dwe chéche konnen kantite sevis yon charter school
anpatikilye ofri.

Ki tip sevis transpo charter schools ofri?

Sevis transpo, tankou sevis otobis jon lekol, varye depann lekol la. Elév ka elijib tou pou metro card MTA an total oswa an
pati. Paran dwe kontakte yon lekol anpatikilye pou plis enfomasyon.

Eske gen klas ki pa gen anpil elév nan charter school yo?

Pifo charter school prime gen ant 18 ak 26 elév nan yon klas. Charter school presegondeé ak charter school segonde kapab
genyen pi plis elév nan yon klas, ant 22 ak 29.

Pou antre nan yon Charter School leta

Si pitit ou a kalifye pou admisyon nan lekol leta nan Vil Nouyok, li kalifye pou admisyon nan yon charter school leta. Pitit
ou a dwe:
e Abite nan Vil Nouyok ;
e Gen senkan (5 lane) rive 31 desansm ane | ap fek antre nan lekol |a, si | enskri nan Maténel; oswa dapre régleman
lekol la anpatikilye.
e Gen mwens pase 21 ane, epi pa genyen yon diplom lekol segonde deja.

Chak charter school gen pwop aplikasyon |, epi fé pwop tiraj oso |. Ou gen dwa pou aplike nan otan charter school ou vle.
Kontakte chak lekol anpatikilye pou pran enfomasyon osije pwosedi pou aplike ak dat limit pou soumeét aplikasyon. Pou
w jwenn adrés charter school ak enfomasyon pou kontakte yo, al nan tabdematye ki nan do gid sa a, oswa al sou sit
www.nycchartercenter.org/locations.asp.

Preferans nan Admisyon

Yo mande chak charter school pou bay timoun ki abite nan distri kominote lekol la community school district (CSD)
preferans nan admisyon. Anplis, yo bay sibling elev ki deja nan lekol la preferans. Charter school kapab bay elév ki nan
risk pou echwe akademikman preferans tou. Piske povrete gen gwo relasyon avek echék akademik, kek charter school
bay elev ki elijib pou manje midi gratis oswa pou pi piti pri preferans; pou menm rezon an, anpil charter school rezéve
plas pou elév sa yo ki gen not egzamen montre se redi y ap redi pou reyisi.

Aplikasyon

Régleman, pwosedi ak dat limit pou soumeét aplikasyon pou charter school varye. Pifo aplikasyon charter school disponib
apati janvye pou ane lekol k ap vini an. Ou sipoze kontakte chak lekol anpatikilye nan telefon oswa an péson pou jwen
yon aplikasyon. Anpil lekol afiche aplikasyon tou sou sit wéb yo.

Le paran ap ranpli yon aplikasyon, yo pa oblije bay enfomasyon sou bezwen edikasyon espesyal pitit yo ni yo pa gen pou

di si pitit yo se yon ELL. Depi yo aksepte yon timoun nan yon charter school, paran ka atann pou fonksyoné lekol yo poze
kesyon k ap ede evalye bezwen elév la.

Vizit lib Open Houses

Pifo charter school fé “open house” anvan peryod aplikasyon ak tiraj oso a. Yo pibliye Open house anjeneral sou sit web
lekol yo, pou pemeét paran vizite yon lekol, pale avek anplwaye yo, epi aprann plis enfomasyon osije kourikoulom ak
pwogram lekol la ofri. Kontakte lekol yo direkteman pou konnen regleman patikilye yo genyen pou vizit.

Tiraj Oso

Nan ka kantite aplikasyon pou yon lekol depase kantite plas ki disponib pou yon klas anpatikilye, yon charter school oblije
fé yon tiraj 0so oswa yon lot pwosesis seleksyon oaza. Pifo lekol fe tiraj oso pou admisyon pandan dezyem semén mwa
avril. Pandan yon tiraj 0so, charter school yo chwazi non elév oaza jiskaske yo fin ranpli tout plas yo. Depi yo fin ranpli
tout plas yo, yo mete non elév yo pa aksepte yo sou yon lis atant dapre lod non yo soti. Yo enfome paran yo si yo admeét
pitit yo, oswa yo fé yo konnen nan ki pozisyon pitit yo ye sou lis atant lan. Pou garanti pa gen patipri, kek fwa charter
school envite fonksyoné piblik vin sipévize tiraj 0so a, oswa yo pran yon konpayi odit oswa yon dganizasyon legal pou fe
tiraj oso a.

Enskripsyon

Apre charter school la aksepte pitit ou a, | ap voye tout fom ou bezwen ranpli pou fini pwosesis enskripsyon an ba ou. Si
pitit ou a nan yon lot lekol kounye a, ou dwe avize lekol li ye w ap transfere | nan yon charter school. Pami kek dokiman ki
nesesé pou enskripsyon, n ap site batisté oswa paspo pitit ou a; kane vaksinasyon [; ak prév adres li abite. Tanpri sonje

pwosedi enskripsyon ka varye dapre charter school la.

Koman Charter School jwenn finansman?

Chak charter school NYC resevwa lajan finansman eta a ak lajan finansman lokal ke NYCDOE administre. Anplis alokasyon
pou chak elev, charter school yo ka resevwa sibvansyon eta ak sibvansyon federal, epi yo ka kolekte fon tou nan sous
prive . Charter school yo pa resevwa okenn finansman Vil la, finansman eta, oswa finansman federal pou bilding lekol yo
oswa ekipman yo.

Pou vizite yon Charter School

Menm anvan w gade enfomasyon sou pefdmans nan egzamen oswa ot endis akademik, ou dwe pran tan pou w
konprann prensip ak tradisyon lekol la. Pa gen bagay ki ka ranplase vizit nan yon lekol. Lé paran pale avek elév, direkte,
pwofese ak paran, epi lé yo poze kesyon osije tout bagay depi objektif akademik jiska régleman sou disiplin, yo ka pran
yon desizyon byen reflechi konsenan si yon lekol se yon bon chwa pou pitit yo.

Men kek kesyon ou ka poze:

Ki nouvo karakteristik enteresan lekol la genyen?

Koman art, mizik, aktivite ki pa nan kourikoulom lan antre nan jounen lekol la?

Ki 0ganizayon k ap kolabore aveék lekol la?

Konbyen tan yo mete pou chak matyé?

Ki estrateji yo itilize pou ede timoun ki pa p travay nan nivo klas la?

Ki longé jounen ak ane lekol lekol la?

Koman yo evalye timoun, epi koman yo evalye pwogre yo?

Ki denye not elev fé nan egzamen eta a pou angle ak Matematik?

Ki tip sévis transpo, si genyen, lekol la ofri?

Koman paran ka patisipe nan desizyon y ap pran onivo lekol la?

. Ki wol konséy administrasyon an, epi koman yon paran ka kontakte manm nan konséy la?
Kisa ki regleman lekol la onivo disiplin?

Eske charter school la nan yon menm lokal avék yon ot lekol oswa yon oganizasyon, epi si se ka a, koman
relasyon an ye avéek lot lekol la?

14. Eske lekol la ofri yon pwogram apre-lekol?

15. Ki tip resous ki disponib pou ELL ak pou elév ki gen bezwen espesyal?

16. (Pou lekol primé) Kote elév ki soti nan lekol ou a al fé klas presegondé?

17. (Pou lekol presegondé) Kote elev ki soti nan lekol ou a al fé klas segondé?

18. (Pou lekol segondé) Konbyen elev nan klas 9™ ane ki gradye? Konbyen ki ale nan kolej?
19. Eske mwen ka pale avék 2-3 paran nan lekol la?

20. Eske mwen ka obséve yon salklas?

21. Konbyen tan elev pase anjeneral pou fé devwamezon?

Charter School nan Vil Nouyok

Koman yo ouvri charter school?

Dapre lalwa, gen twa 0ganizasyon gouvenman diferan, oswa “authorizers," ki ka apwouve kreyasyon charter school nan
Vil Nouyok: Depatman Edikasyon Eta Nouyok New York State Education Department (NYSED), nan non New York State
Board of Regents; Charter Schools Institute, nan non Konsey Administrasyon Inivesite Eta Nouyok State University of New
York (SUNY); ak Biwo Charter School Depatman Edikasyon Vil Nouyok New York City Department of Education
(NYCDOE), nan non Chanselye a.

Aplike pou ouvri yon charter school se yon pwosesis long, ki plen detay epi ki difisil. “Authorizer” yo fé yon evalyasyon
total, sere pou chak lekol aplikan. Aplikan yo dwe eksplike andetay poukisa y ap kreye charter school la, kiyés k ap
prensipal elév yo, kote lekol la ap ye, kisa lekol la pwojte reyalize onivo akademik, epi koman li pral akonpli objektif sa yo.
Anplis, aplikan yo dwe demontre kapasite yo pou dirije lekol yo avék efikasite, prepare pou devlope ak agrandi, epi
kolekte fon anplis ki nesesé pou sipote fonksyonman lekol la.

Ki biwo gouvénman ki kontwole charter school NYC?

Board of Regents ak SED sipévize charter school. Anplis, dganizasyon ki otorize kreyasyon charter yo (NYCDOE ak SUNY)
gen otorite pou sipevize dosye akademik, administratif ak finansye yon lekol. Charter school resevwa bagay sa yo tou:

e Vizit SED chak ane pou kontwole yo ak pou we si yo an reg;
e Kane obligatwa chak ane; ak
e (QOdit endepandan yon kontab ekspé.

SONIJE: Pou jwenn Rap0 sou pwogre chak charter school, Kané li chak ane, Rapo anyel ak rezilta not egzamen sou enténeét,
tanpri ale nan http://www.schools.nyc.gov/.

Kiyes ki gen otorite pou féemen yon charter school NYC?

Pandan yon evalyalsyon anyel, yon authorizer ka chwazi pou pa renouvle kontra yon charter shool oswa pou fe yon lekol
fonksyone sou kondisyon pou yon seri rezon, paegzanp lé | pa satisfé objektif akademik ki nan charter li oswa lé finans li
pa byen administre. Depi yo te ouvri premye charter school nan NYC an 1999, yo fémen yon charter school (an 2001), yo
pa renouvle kontra youn (an 2004), epi gen yon charter school ki femen volonteman (an 2006). Epitou, authorizer yo swa
fémen swa pa renouvle kontra uit |0t charter school onivo tout eta a. (Dokiman yo itilize pou jwenn ranséyman sa yo soti
nan: New York Charter Schools Association)

Eske tout pwofese charter school oblije gen lisans?

Non. Yo pémet chak charter school nan Nouyok anplwaye yon ti kantite pwofesé ki pa sétifye (pa plis pase 30 % total
anplwaye k ap anseye yo, oswa senk pwofese, nenpot kantite ki pi piti a) ki, pi souvan, gen eksperyans pou anseye men ki
poko fin ranpli tout kondisyon pou gen lisans pwofese. Lalwa pemeét tou pou pwofesé charter school ki gen lisans nan yon
domeén, anseye yon lot matyé oswa nan yon lot nivo toutotan yo ka pwouve yo gen “bonjan kalifikasyon” pou chak bagay
yo mande yo anseye a. Nan Nouyok, yon pwofese ki gen bonjan kalifikasyon dwe: a) gen yon bachelor’s degree oswa yon
pi gwo diplom; b) sanse gen kalifikasyon pou travay yo mande | anseye a, epi c) pwouve konpetans li nan matye a. Sant
Charter a ede pwofese charter school yo satisfe kondisyon pou yo pran lisans yo, pou kenbe yon lisans valid yo genyen
oswa pou pwolonje lisans yo, oswa rive pran lisans aplikab pou anseye.

Ki pousantaj elév charter school NYC ki gradye nan lekol segondeé ak kolej?

Kounye a, pa gen anpil lekol segonde charter school. Kidonk, pa gen anpil done ki disponib sou pousantaj elév ki gradye
epi ke yo aksepte nan kolej. Si w ap cheche yon lekol segonde, ou ka jwenn tout pousantaj elév ki gradye nan sit web
http://nyc.gov/schools/Accountability/DOEData/GraduationDropoutReports.

Konbyen charter school ki nan yon menm lokal avek lot lekol?

Gen plis pase swasant dis (70) charter school vil la ki nan yon menm lokal avek 16t lekol nan bilding DOE. Nan bilding yo
pataje sa yo (ke yo rele tou campus), chak lekol ak/oswa chak pwogram ki nan menm lokal ap nan yonn oswa plis etaj, epi
y ap sévi nan menm kafeterya oswa sal jimnastik la. Pi souvan, aranjman ki fét ant lekol ak/oswa pwogram nan yon
menm lokal, baze sou konpreyansyon, epi sa bay yon opotinite pou lekol ki nan menm lokal la pataje bon abitid yo, epi
kolabore sou pwogram yo. Pou w jwenn plis enfomasyon, poze yon lekol anpatikilye kesyon sou kilti nan campus li ye a,
ak sou relasyon ant elév ak anplwaye nan diferan lekol.

Kisa yo atann nan paran elév charter school?

Anpil charter school konsantre anpil sou angajman ak patisipasyon paran. An reyalite, souvan yo dekri sa y ap atann nan
elév, paran, ak patisipasyon pwofesé nan aplikasyon yon lekol. Sa ka gen ladan régleman pou abiman, pou konpotman,
ak patisipasyon yo nan aktivite lekol la. An reyalite, souvan charter school mande paran pou yo li epi siyen yon kontra ki
dekri régleman sa yo ak sa lekol la atann nan yo.

Charter school yo pran paran tou pou ofri sévis yo nan konsey yo, jwe yon wol aktif nan administrasyon lekol la, epi sipote
efo y ap fé pou kolekte fon. Kek lekol gen Konsey konsiltatif pou paran Parent Advisory Councils (PAC) ki peémeét paran bay
opinyon yo sou régleman ak desizyon onivo lekol yo. Lot lekol kreye pds pou Koodonaté paran nan estrikti lekol la pou
garanti yo byen kominike regilyéman avek paran.

MODEL LIS CHARTER SCHOOL

Karakteristik ak Deskripsyon Charter School.

Enfomasyon sou kote pou kontakte

Enfomasyon enpotan

Lide lekol la:

Adres:

Telefon:

Faks:

Sit web:

Distri kominote lekol:

Lokal DOE lekol la ap pataje ak lot lekol:

Mwayen Transpo ki pi pre pou elév la:

Authorizer (Admistrasyon ki bay otorizasyon pou louvri lekol la):

Ane Lekol la ouvri:

Enskripsyon

Inifom:

Of pou sévis otobis:
Of pou Metrocards:
Ane lekol pi long:
Jounen lekol pi long:
Pwogram apre-lekol:

Aktivite ki anplis nan kourikoulom lekol la:

Done sou Responsablite

Delé pou soumeét aplikasyon pou lekol la:

Y ap aksepte aplikasyon pou tiraj 0so pou Klas:

Klas nou genyen nan lekol la kounye a:

Klas ki gen maksimom elév pou yo genyen:

Kantite elév yo pwojte aksepte pou ane akademik 2010/11
Kantite elév lekol la ka aksepte:

Imel Fonksyone ki responsab Admisyon:

ELA (% elév ki nan yon nivo
konpetan oswa pi wo)

Matematik (% elév ki nan yon
nivo konpetan oswa pi wo)




